
бақылау датчигі негізінде және оның  модификациясы–шамшырақ полигон жүйесінде  жабдықталған робот 
қозғалысы; Basin-CMA мобильді роботты  траекториялық басқару және оның түрлі орындау маневрлерді оқыту 
міндеттерін шешу үшін; алгоритмдер базасындағы жасанды нейрон желісі. Жедел ахуалда тез өзгеру жағдай-
ында мобильді роботтардың жұмыс істеу ерекшеліктері анықталды. 

Кілттік сөздер: мобильді робот, навигация, оптронды сызғыш, Basin-CMA алгоритмі, нейронды желі. 
 

Salykova O.S., Letvinko P.S., Madin V.А. 
Overview of mobile robot motion control algorithms 
Summary. The article gives a general concept of mechatronic modules, the basic directions of intellectualization 

mechatronic motion modules, which are classified according to the interface integration points. The most perspective of 
development direction of mobile robotics. The expediency of automatic decision-making in the planning of the robot 
trajectory and speed. Considered some of the most common, motion control algorithms for robots: based on the tracking 
sensor for strip deposited on the surface of the landfill and its modification - the movement of the robot in the system 
equipped with beacons landfill; Basin-CMA to solve the problem of mobile robot trajectory control and the implemen-
tation of various training exercises; algorithms based on an artificial neural network. The features of the functioning of 
mobile robots in a rapidly changing operating environment. 

Key words: mobile robot, navigation, PHC line, Basin-CMA algorithm, neural network. 

ТЕХНИКАЛЫҚ РЕТТЕУ САЛАСЫНДАҒЫ БӘСЕКЕГЕ ҚАБІЛЕТТІ МАМАНДАРДЫҢ, 
САРАПШЫ-АУДИТОРЛАРДЫҢ КАДРЛАРДЫ ДАЙЫНДАУ ЖӘНЕ ОЛАРДЫҢ 

БІЛІКТІЛІГІН ЖОҒАРЫЛАТУЫН ТАЛДАУ 
 
Түйіндеме. Сарапшы-аудитор - жоғары білімі бар, сәйкестікті бағалау жөнінде жұмыс тәжірибесі бар 

және жұмысқа икемі бар маман. Сарапшы-аудиторға үміткерге біліктілік аттестатын алу үшін кез келген адам 
қатыса алмайды, себебі, сарапшы-аудитор болғысы келетін маманның сәйкестікті бағалау саласында жоғары 
білімі болуы тиіс. Сарапшы - аудитордың біліктілік аттестаты - тауарды шығарған елді, Кеден одағы тауары-
ның немесе шетел тауарының мәртебесін айқындау жөніндегі жұмыстарды атқаруға арналған құжат. Сарапшы-
аудиторға біліктілігіне талдау 3 жылда 1 рет Қазақстан Республикасының Мемстандартының аттестаттау ко-
миссиясымен өтеді. Сарапшы-аудитор ретінде сертификаттау жөнінде 3 толық тексерісті өткізген біліктілігі 
жоғары сарапшы-аудитор - нақты тексеріс жүргізген кезде  “басты сарапшы-аудитор” ретінде қатыса алады. 

Кілттік сөздер: Мемстандарт, аккредиттеу, аттестаттау, сертификаттау, сарапшы-аудитор, салыстырып 
тексеру. 

 
Сарапшы-аудиторлар жоғары білімі бар аккредиттеумен аттестациялау салаларында жұмыс іс-

теу үшін арнайы оқыған сәйкестікті бағалау және экономика салаларында тәжірибелері бар маман-
дар.  Сарапшы-аудиторлар  аккредиттеу  жұмыстарына  қатысады.  

Сарапшы-аудитор болғысы келетін маманның сәйкестікті бағалау жөнінде жоғары білімі болуы 
тиіс. Сарапшы-аудиторға үміткердің біліктілік аттестатын алу үшін стандарттау, сертификаттау және 
метрология саласында жоғары білімі болуы тиіс, егер де білімі өтінім талаптарына сәйкес болмаған 
жағдайда, онда үміткердің жұмыс өтілі 5 жылдан кем емес болуы керек. Сарапшы-аудиторға үміткер: 
әділ, принципшіл, ұйымшыл, жауапты, адамдармен тез тіл табысатын, ақ пейілді, талдайалатын, ло-
гикалық дәлелдей алатын және өзінің пікірін дұрыстығына сендіре білетін, нақты мәліметтерді баға-
лай білетін, кез келген жағдайда да ойға алған ісін соңына дейін жеткізе алатын, айналасындағы өзге-
рістерге тез мойынсынып, өз ойын тез әрі нақты жеткізе алатын болуы тиіс. 

Сарапшы-аудиторға үміткерге біліктілік аттестатын алу үшін даярлау немесе біліктілігін жоға-
рылату жөнінде арнайы курстан өтуі керек. Сарапшы-аудиторға үміткер біліктілік аттестатын алу 
үшін Қазақстан Ресубликасындағы мемлекеттік жүйедегі техникалық реттеу саласындағы және осы 
саладағы жұмыс өтілі 3 жылдан кем емес аттестатталған сарапшы-аудитордан тағылымдамадан өтуі 
тиіс. 

Сарапшы-аудиторға үміткерге мынадай біліктілік талаптары қойылады: 
-жоғары техникалық білімі немесе орташа техникалық білімінің болуы; 
-өлшем бірлігін қамтамасыз ету жөніндегі нормативтік құжаттарға сәйкес мәлімденген қызмет 

бағыты бойынша біліктілік курстарында теориялық дайындықтан өтуі; 
-жоғары техникалық білімі бар үміткер үшін өлшем бірлігін қамтамасыз ету саласындағы жұ-

мыс өтілі төрт жылдан кем емес, орташа техникалық білімі бар үміткер үшін бес жылдан кем емес, 
тапсырылған қызмет бағытында практикалық жұмыс тәжірибесі бар барлық үміткерлер үшін екі 
жылдан кем емес болуы тиіс. 

Сарапшы-аудитордың біліктілігін алу үшін мынадай құжаттар ұсынылады: 
-үміткердің мәлімденетін біліктілігі, сарапшы-аудиторлар үшін қызмет бағыты көрсетілген 

ерікті нысандағы мәлімдеме; 
-біліктілікке үміткердің жеке басын куәландыратын құжаттың аттестаттауға құжаттар берген 

ұйыммен расталған немесе нотариуспен расталған көшірмесі; 
-аттестаттауға құжаттар берген ұйыммен расталған немесе нотариуспен расталған білімі тура-

лы құжаттың көшірмесі; 
-аттестаттауға құжаттар берген ұйыммен расталған немесе нотариуспен расталған біліктілік 

курсын өткенін куәландыратын құжаттың көшірмесі; 
-аттестаттауға құжаттар берген ұйыммен расталған немесе нотариуспен расталған, сарапшы 

аудиторлар үшін өлшем бірлігін қамтамасыз ету саласындағы жұмыс өтілін және сарапшы-
аудиторлар үшін қызметтің мәлімделген бағытындағы практикалық жұмыс тәжірибесін растайтын 
құжаттардың көшірмесі; 

-ұйым мөрімен расталған жұмыс орнынан мінездеме; 
-аттестаттауға құжаттар берген ұйыммен расталған немесе нотариуспен расталған қосымша 

оқуы, өлшем бірлігін қамтамасыз ету бойынша басқа да жұмыстарға қатысқаны туралы құжаттардың 
көшірмесі (бар болса) [1]. 

Осы ережеде мынадай негізгі түсініктер пайдаланылады:   
Стандарттау, сәйкестікті растау және аккредиттеу жөніндегі сарапшы-аудитор - техникалық 

реттеу және метрология жөніндегі уәкілетті орган белгілеген тәртіпте аттестатталған тұлға.  
Сарапшы-аудиторды аттестаттау - сарапшы-аудиторлардың уәкілетті орган белгілеген талап-

тарға құзыреттілігін бағалау және бекіту жөніндегі үшінші тараптың әрекеті. Сарапшы-аудитор құ-
зыреті - маманның стандарттау, сәйкестікті растау және аккредиттеу жөніндегі жұмыстарды орындау 
үшін қажетті білім, машық пен жеке қасиеттерінің жиынтығы.  Сарапшы-аудитор аттестаты - маман-
ның аттестаттаудың көрсетілген саласында қызметін жүзеге асыру үшін аттестатталғанын растайтын 
белгіленген үлгідегі құжат. Сарапшы-аудиторлыққа кандидат - уәкілетті орган комиссиясының қа-
рауына оны сарапшы-аудитор ретінде аттестаттау үшін барлық қажетті құжаттарды ұсынған маман.  

Аттестаттау саласы - құзыреттілігі аттестатпен расталған, бір бағыт шегіндегі сарапшы-
аудитордың қызмет саласы. Сарапшы-аудитор ретінде осы ереже белгілеген талаптарға жауап бере-
тін, уәкілетті орган құрған аттестаттау комиссиясының ұсынысы бойынша аттестаттаған мамандар 
бола алады. 

Тауарды шығарған елді, Кеден одағы тауарының немесе шетел тауарының мәртебесін айқын-
дау, сәйкестігін растау, аккредиттеу жөніндегі сарапшы-аудиторларды даярлау, қайта даярлау және 
біліктілігін арттыруды жүзеге асыратын оқу орталығы оқу бағдарламасын әзірлейді, оны бекітеді жә-
не уәкілетті органмен келіседі. 

Оқыту бағдарламасы мынадай ақпараттарды құрайды: 
-кәсіптік  оқыту  нысанын; 
-оқыту курсының атауын; 
-ұзақтығын; 
-оқуды өткізу мақсатын; 
-пән атауларын, әрбір пән бойынша лекцияларды, тәжірибелік сабақтарды қосқандағы сағат са-

нын қосылған оқыту жоспарын; 
-меңгерілуге тиісті білімнің, шеберліктің, дағдылар мен біліктіліктің мазмұны мен көлемін. 
 
Оқыту курстары төменде көрсетілгеннен кем емес мерзімді құрайды: даярлау, қайта даярлау 

бойынша - 2 апта (80 академиялық сағат); біліктігін арттыру бойынша -1 апта (40 академиялық сағат); 

Стандарттау, тауарды шығарған елді, Кеден одағы тауарының немесе шетел тауарының мәрте-
бесін айқындау бойынша бір апталық оқыту курсы жұмыс тәжірибесі екі жылдан астам жеке тұлға-
ларға жүргізіледі. Өтінім беруші оқытудан өту үшін оқытуға жіберілген маман туралы ақпаратты, 
оқыту нысанын және оқыту тақырыбының атауын көрсете отырып оқытуды жүзеге асыратын ұйымға 
еркін түрде жазылған өтінімді жолдайды. Өтінім тіркелгеннен кейін оқытуды жүзеге асыратын ұйым 
стандарттау жөніндегі нормативтік құжаттарда белгіленген тәртіппен оқытуды жүргізеді. Оқыту нә-
тижелері бойынша білімді бақылауды құрамына тиісті бағыттар бойынша сарапшы-аудиторлар неме-
се тиісті қызмет бағытында кем дегенде 5 жыл жұмыс өтілі бар мамандар кіретін ұйымның емтихан 
комиссиясы жүзеге асырады. Білімді бақылау тестілеу түрінде жүзеге асырылады. Білімді бақылау 
жетпіс пайыздан кем емес көлемде дұрыс жауап берген жағдайда оң бағаланады. Оқыту аяқталғаннан 
кейін, тыңдаушыларға білімді бағалаудан оң нәтиже алған жағдайда мемлекеттік және орыс тілдерін-
де тиісті бағыттары бойынша даярлау, қайта даярлау, біліктілігін арттыру туралы куәлік беріледі. Бі-
лімді бақылаудан теріс нәтиже алған жағдайда тыңдаушыға теориялық курсты тыңдағаны туралы 
анықтама беріледі [2]. 

Сарапшы-аудиторларды аттестаттау. 
Сарапшы-аудиторларды аттестаттау үшін уәкілетті органда Сарапшы-аудиторларды аттестат-

тау жөніндегі комиссия құрылады. Оның құрамы мен ережесі уәкілетті органның бірінші басшысы-
ның бұйрығымен бекітіледі. Комиссия кемінде бес адамнан құралады. Комиссия құрамына уәкілетті 
органның және Қазақстан Республикасының Ұлттық кәсіпкерлер палатасының өкілдері кіреді. Са-
рапшы-аудитор болуға үміткер жеке тұлғалар, сәйкестігін растау, аккредиттеу жөніндегі сарапшы-
аудиторға аттестаттаудан өту үшін Комиссияға алушыда электрондық-цифрлық қолтаңба болған 
жағдайда «электронды үкімет» www.e.gov.kz веб-порталы арқылы немесе «Е-лицензиялау» 
www.elicense.kz веб-порталы арқылы мына мәліметтерді ұсынады, олар уәкілетті органның кеңсесін-
де толтырылады: 

-сарапшы-аудитордың (сарапшы-аудиторға үміткердің) жеке карточкасының деректері; 
-алушының жеке куәлік деректері; 
-сарапшы-аудиторға үміткердің аттестаттаудың мәлімделген саласында теориялық оқудан өтуі 

туралы деректері; 
-жоғары білімінің болуы туралы деректері; 
-еңбек қызметінің растайтын деректері. 
Сондай-ақ жеке тұлғаның өтінім берілген салада төменде көрсетілгендер бойынша аттестаттау 

жұмыстарын өткізуге қатысқанын растайтын тағылымдамалардан өткені туралы есептердің сканер-
ленген көшірмесі: өнімнің және көрсетілетін қызметтердің сәйкестігін растау (әр түрлі схемалар 
бойынша сертификаттау жөніндегі жұмыстар туралы ақпаратты қоса алғанда) және персоналдың 
сәйкестігін растау бойынша (оның ішінде кәсіби қауымдастықтардың ұсыныстары)-5 (бес) есеп; 

Жалпы ұзақтығы жиырма жұмыс күнінен кем емес тағылымдамалар туралы менеджмент жүй-
елерінің сәйкестігін растау бойынша (құжаттаманы талдауды, тексеруге қатысуды және олар туралы 
есеп жасауды қоса алғанда) және аккредиттеу бойынша (құжаттаманы талдауды, тексеруге қатысуды 
және олар туралы есеп жасауды қоса алғанда) 

Персоналды сәйкестігін растау - персоналды сертификаттау жөніндегі органда тағылымдама-
дан өту (3 есептен кем емес) немесе сәйкесінше бағыттағы кәсіби ассоциациялардан ұсыныс. Комис-
сия жеке тұлғалардың және сарапшы-аудиторлардың құжаттарын қарайды және олар келіп түскен 
күннен бастап 15 (он бес) жұмыс күні ішінде сәйкестігін растау, аккредиттеу жөніндегі сарапшы-
аудитор аттестатты (бұдан әрі - аттестат) және/немесе тауарды шығарған елді, Кеден одағы тауары-
ның немесе шетел тауарының мәртебесін айқындау жөніндегі сарапшы-аудитор біліктілік аттестатын 
(бұдан әрі - біліктілік аттестаты) беру немесе беруден дәлелдi бас тарту туралы шешімді қабылдайды. 

Сарапшы-аудитор болуға үміткер жеке тұлғалардың және сарапшы-аудиторлардың құжаттарын 
қараудан бас тарту туралы шешім қабылданғанда, уәкілетті орган негізді себеппен дәлелді бас тарту-
ды Комиссия шешім қабылдаған күннен бастап үш жұмыс күн ішінде жібереді. Біліктілік аттестаты 
бүлінген жағдайда уәкілетті органға бүлінген біліктілік аттестатын қосып өтінім жолдайды. Уәкілетті 
орган он бес жұмыс күні ішінде өтінімді қарайды, бүлінген біліктілік аттестатын жояды және білікті-
лік аттестаттың бұрынғы нөмірі, берілген күні, қолданылу мерзімі көрсетілген біліктілік аттестаты-
ның телнұсқасын береді. Сертификаттау органында жүргізілетін және сақталатын сарапшы-
аудитордың қызметі туралыбарлық мәлімет оның жеке карточкасына енеді. Сонымен қатар орган са-
рапшы-аудитордың біліктілігіне талдау жүргізеді. Осындай тексеріс 3 жылда 1 рет Қазақстан Респуб-

ликасының Мемстандартының аттестаттау комиссиясымен өтеді. Сарапшы-аудитор ретінде сертифи-
каттау жөнінде 3 толық тексерісті өткізген біліктілігі жоғары сарапшы-аудитор -  нақты тексеріс жүр-
гізген кезде басты сарапшы-аудитор ретінде қатыса алады. 

Біліктілік аттестаты жоғалған жағдайда: 
1) Қазақстан Республикасының барлық аумағында таралатын бұқаралық ақпарат құралдарына 

біліктілік аттестатын аттестаттың нөмірін, берілген күні мен қолданылу мерзімін көрсете отырып жа-
рамсыз деп тану туралы мәліметтер жариялайды; 

2) уәкілетті органға біліктілік аттестатын жарамсыз деп тану туралы және осы тармақтың 1-
тармақшасында көзделген мәліметтердің жарияланғанын растайтын құжатты қоса ұсынып біліктілік 
аттестаттың нөмірін, берілген күнін, қолданылу мерзімін көрсете отырып біліктілік аттестаттың тел-
нұсқасын беру туралы еркін түрдегі өтінім береді. 

Біліктілік аттестатының телнұсқасы уәкілетті органға өтінім түскен күннен бастап 10 (он) жұ-
мыс күні ішінде беріледі. 

Анализ подготовки и повышения квалификации экспертов-аудиторов, в области технического ре-
гулирования 

Аннотация. Эксперт-аудитор - специалист, обладающий познаниями, навыками и опытом работы в об-
ласти подтверждения соответствия. Экспертом-аудитором может быть далеко не каждый желающий и не толь-
ко потому, что существуют высокие требования к кандидатам на получение квалификационного аттестата, не-
обходимого для аудиторской деятельности. Квалификационный аттестат эксперта-аудитора – документ на вы-
полнение работ по определению страны происхождения товара, статуса товара Таможенного союза или ино-
странного товара. Орган проводит анализ компетентности эксперт аудитора 1 раз в  3 года, такая проверка про-
водится комиссией по аттестаций Госстандарта РК.Наиболее квалифицированные эксперты-аудиторы, участво-
вавшие в качестве эксперта-аудитора по меньшей мере в трех полных проверках по сертификации, могут наз-
начаться при проведении конкретной проверки в качестве главным экспертом-аудитором. 

Ключевые  слова: кандидат госстандарт, аккредитация, аттестация, сертификация, эксперт-аудитор, ка-
либровка. 

 
Kundisвai D.К., Asembaeva M.K., Nurmukhanova A.Z.,  Ospanova Sh.S., Kuykabaeva A.A 

Analysis of training and advanced training of experts-auditors, competitive specialists in the field of tech-
nical regulation 

Summary: Expert auditor - specialist who has  knowledge, skills and experience in the field of conformity as-
sessment. Not everyone can become an expert auditor, and not only because there are high requirements for applicants 
for qualification certificate required for auditing.Qualification Certificate expert auditor - a document on the examina-
tion of the country of origin, the status of the goods of the Customs Union or foreign goods. Authority analyzes audi-
tor's expert competence 1 time in 3 years, this verification is carried out by the Commission on certification of State 
Standardization Committeeof the Republic of Kazakhstan. The most qualified expert auditors who participated in an 
expert-auditor for at least three complete audits for certification, can be administered during a particular test as the main 
expert-auditor. 

Key words: the candidate of the state Committee for standardization, accreditation, certification, certification, 
expert auditor, calibration. 

